
॥ඕං  ඕං॥
ඕංකාරබිංදු  සංයුක්තං  නිත්යං  ධ්යායංති  යෝගිනඃ  ।
කාමදං  මෝක්ෂදං  තස්මාදෝංකාරාය  නමෝනමඃ  ॥  1 ॥

॥ඕං  නං॥
නමංති  මුනයඃ  සර්වේ  නමංත්යප්සරසාං  ගණාඃ  ।
නරාණාමාදිදේවාය  නකාරාය  නමෝනමඃ  ॥  2 ॥

॥ඕං  මං॥
මහාතත්වං  මහාදේව  ප්රියං  ජ්ඤානප්රදං  පරම්  ।
මහාපාපහරං  තස්මාන්මකාරාය  නමෝනමඃ  ॥  3 ॥

॥ඕං  ශිං॥
ශිවං  ශාංතං  ශිවාකාරං  ශිවානුග්රහකාරණම්  ।
මහාපාපහරං  තස්මාච්ඡිකාරාය  නමෝනමඃ  ॥  4 ॥

॥ඕං  වාං॥
වාහනං  වෘෂභෝයස්ය  වාසුකිඃ  කංඨභූෂණම්  ।
වාමේ  ශක්තිධරං  දේවං  වකාරාය  නමෝනමඃ  ॥  5 ॥

॥ඕං  යං॥
යකාරේ  සංස්ථිතෝ  දේවෝ  යකාරං  පරමං  ශුභම්  ।
යං  නිත්යං  පරමානංදං  යකාරාය  නමෝනමඃ  ॥  6 ॥

ෂඩක්ෂරමිදං  ස්තෝත්රං  යඃ  පඨේච්ඡිව  සන්නිධෞ  ।
තස්ය  මෘත්යුභයං  නාස්ති  හ්යපමෘත්යුභයං  කුතඃ  ॥

ශිවශිවේති  ශිවේති  ශිවේති  වා
භවභවේති  භවේති  භවේති  වා  ।
හරහරේති  හරේති  හරේති  වා
භුජමනශ්ශිවමේව  නිරංතරම්  ॥

ඉති  ශ්රීමත්පරමහංස  පරිව්රාජකාචාර්ය
ශ්රීමච්ඡංකරභගවත්පාදපූජ්යකෘත
ශිවෂඩක්ෂරීස්තෝත්රං  සංපූර්ණම්  ।

